
ԱՄՓՈՓԱԹԵՐԹ
ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՍԳՐՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ ՀՀ ՕՐԵՆՔԻ ՆԱԽԱԳԾԻ ՎԵՐԱԲԵՐՅԱԼ

	1. ՀՀ ֆինանսների նախարարություն
	29.03.2024թ.

	
	N01/2-1/6396-2024

	Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին ՀՀ օրենքի նախագծի վերաբերյալ դիտողություններ և առաջարկություններ չկան։
	Ընդունվել է ի գիտություն։

	2. ՀՀ էկոնոմիկայի նախարարություն
	22․03․2024թ․

	
	N01/5415-2024

	Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին ՀՀ օրենքի նախագծի վերաբերյալ առաջարկություններ և դիտողություններ չկան։

	Ընդունվել է ի գիտություն։

	3. ՀՀ ազգային անվտանգության ծառայություն
	22․03․2024թ․

	
	N11/458

	Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին ՀՀ օրենքի նախագծի վերաբերյալ առաջարկություններ չկան։
	Ընդունվել է ի գիտություն։

	4. ՀՀ բարձր տեխնոլոգիական արդյունաբերության նախարարություն
	26․03․2024թ․

	
	N01/17.2/2751-2024

	Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին ՀՀ օրենքի նախագծի վերաբերյալ տեղեկացնում եմ հետևյալը.
1․ Նախագծի 1-ին հոդվածով լրացվող 169.33 հոդվածի 1-ին մասով նկարագրվում է, թե որոնք են համարվում զգայուն ապրանքները: Այդ իսկ առումով, հարկ է նկատել, որ «Երկակի նշանակության ապրանքների արտահանման, Հայաստանի Հանրապետության տարածքով դրանց տարանցիկ փոխադրման, ինչպես նաև երկակի նշանակության տեղեկատվության և մտավոր գործունեության արդյունքների փոխանցման նկատմամբ հսկողության մասին» օրենքի /այսուհետ՝ Օրենք/ 6-րդ հոդվածի 1.1-րդ կետի կարգավորումներից նույնպես պարզ է դառնում, թե որոնք են համարվում զգայուն ապրանքներ:
Ելնելով վերոգրյալից և հաշվի առնելով «Նորմատիվ իրավական ակտերի մասին» օրենքի 12-րդ հոդվածի 1-ին մասով սահմանված պահանջը, առաջարկում եմ Նախագծի 1-ին հոդվածով լրացվող 169.33-րդ հոդվածի վերնագրում «թույլտվության» բառից հետո լրացնել «զգայուն (հսկվող)» բառերը:
	Ընդունվել է ի գիտություն։
Հայտնում ենք, որ նախագծով նախատեսվող կարգավորումները վերաբերում են ՀՀ կառավարության 25.05.2023թ. N808-Ն որոշմամբ սահմանված ցանկում ներառված զգայուն ապրանքներին: Նույն որոշման 1-ին կետով հաստատված է զգայուն այն ապրանքների ցանկը, որոնք որոշակի վերափոխման արդյունքում կարող են հանդիսանալ օրենքի իմաստով հսկվող ապրանքներ:


	2. Նախագծի 1-ին հոդվածի 1-ին մասում «Կառավարության կողմից սահմանված ցանկում» բառերն առաջարկում եմ համապատասխանեցնել Օրենքի 6-րդ հոդվածի 1.1-րդ մասով սահմանված լիազորող նորմի կարգավորումներին:
	Ընդունվել է ի գիտություն։
Հայտնում ենք, որ նախագծով նախատեսվող կարգավորումները վերաբերում են ՀՀ կառավարության 25.05.2023թ. N808-Ն որոշմամբ սահմանված ցանկում ներառված զգայուն ապրանքներին: Նույն որոշման 1-ին կետով հաստատված է զգայուն այն ապրանքների ցանկը, որոնք որոշակի վերափոխման արդյունքում կարող են հանդիսանալ օրենքի իմաստով հսկվող ապրանքներ:

	5. ՀՀ պաշտպանության նախարարություն
	21․03․2024թ․

	
	NՊՆ/510/3005-2024

	Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին ՀՀ օրենքի նախագծի վերաբերյալ դիտողություններ և առաջարկություններ չկան։
	Ընդունվել է ի գիտություն։

	6. ՀՀ արդարադատության նախարարություն
	23․04․2024թ․

	
	N01/27.2/15687-2024

	«Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին Հայաստանի Հանրապետության օրենքի նախագծի (այսուհետ՝ Նախագիծ) վերաբերյալ հայտնում ենք հետևյալը.
1. Վարչական իրավախախտումների վերաբերյալ Հայաստանի Հանրապետության օրենսգրքում (այսուհետ՝ Օրենսգիրք) լրացվող 169.33 հոդվածով նախատեսվում է, որ առանց համապատասխան թույլտվությունների զգայուն ապրանքներ Հայաստանի Հանրապետության տարածքից օդային տրանսպորտով ԵՏՄ անդամ պետության տարածք արտահանելու դեպքում նախատեսվում է նշանակել տուգանք՝ ապրանքի արժեքի 50 տոկոսի չափով, բայց ոչ պակաս նվազագույն աշխատավարձի 1000-ապատիկը՝ իրավախախտման արձանագրման պահին իրավախախտման առարկա հանդիսացող ապրանքների առկայության դեպքում դրանց բռնագրավմամբ:
Վերոնշյալի համատեքստում հարկ է նկատի ունենալ հետևյալը.
Օրենսգրքով, որպես վարչական տույժի տեսակներ, ի թիվս այլնի առանձնացվում են՝ տուգանքը և վարչական իրավախախտում կատարելու գործիք կամ անմիջական օբյեկտ հանդիսացող առարկայի բռնագրավումը, ինչը նշանակում է, որ Օրենսգրքի իմաստով Նախագծով նախատեսվող իրավախախտման համար առաջարկվում է կիրառել ինչպես հիմնական, այնպես էլ լրացուցիչ վարչական տույժի միջոց:
Թեպետ Օրենսգրքով, վարչական տույժ կիրառելու սկզբունքների վերաբերյալ առանձին դրույթներ նախատեսված չեն, սակայն Օրենսգրքի 32-րդ հոդվածի և Հայաստանի Հանրապետության Սահմանադրությամբ նախատեսված կարգավորումների վերլուծությունից պարզ է դառնում, որ նման սկզբունք է հանդիսանում Սահմանադրությամբ նախատեսվող համաչափության սկզբունքը, մասնավորապես Հայաստանի Հանրապետության Սահմանադրության 71-րդ հոդվածի 2-րդ մասի համաձայն՝ Օրենքով սահմանված պատիժը, ինչպես նաև նշանակված պատժատեսակը և պատժաչափը պետք է համաչափ լինեն կատարված արարքին: Նշվածից պարզ է դառնում, որ վարչական իրավախախտման համար այս կամ այն վարչական տույժի տեսակն ընտրելիս պետք է հաշվի առնել՝ իրավախախտման բնույթը, դրա հանրային վտանգավորությունը, այսինքն, վարչական տույժը պետք է համապատասխանի վարչական իրավախախտման հանրային վտանգավորության աստիճանին:
Ամփոփելով վերոշարադրյալը, հարկ է ընդգծել, որ Նախագծին կից ներկայացված հիմնավորմամբ (այսուհետ՝ Հիմնավորում) բացահայտված չէ, արդյոք՞ վարչական տույժերի տեսակներն ընտրելիս հաշվի առնվել է իրավախախտման բնույթը և դրա հանրային վտանգավորությունը (կարգավորման ենթակա իրավահարաբերության կարևորության և իրավախախտման հանրային վտանգավորության վերաբերյալ վերլուծություն), այլ կերպ ասած, կիրառվելիք վարչական տույժերը համապատասխանում են վարչական իրավախախտման հանրային վտանգավորության աստիճանին, նման պայմաններում ներկայացված առաջարկությունների հիմնավորվածությունը գնահատելու տեսանկյունից, գտնում ենք որ Նախագծով առաջարկվող կարգավորումները լրացուցիչ հիմնավորման կարիք ունեն:
	Ընդունվել է:
Հաշվի առնելով նաև Ֆինանսատնտեսական նախարարական կոմիտեի քննարկման արդյունքները նախագիծը լրամշակվել է:


	2. Օրենսգրքում լրացվող 169.33 հոդվածում օգտագործվող «իրավախախտման առարկա հանդիսացող ապրանքների ձևակերպումը անհրաժեշտ է փոխարինել «իրավախախտման գործիք կամ անմիջական օբյեկտ հանդիսացող առարկայի ձևակերպմամբ՝ նկատի ունենալով Օրենսգրքի 28-րդ հոդվածով և Օրենսգրքով օգտագործվող հիշյալ ձևակերպմանը վերաբերելի տերմինաբանությունը: Սույն դիտողությունը բխում է «Նորմատիվ իրավական ակտերի մասին օրենքի 15-րդ հոդվածի 1-ին մասի պահանջից, որի համաձայն՝ Նորմատիվ իրավական ակտում կիրառվում են նորմատիվ իրավական ակտերով սահմանված կամ հանրածանոթ հասկացություններ կամ տերմիններ:
	Ընդունվել է։
Նախագծում կատարվել է համապատասխան փոփոխություն:

	3. Նախագծի 4-րդ հոդվածով նախատեսվում է, որ Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը:
Նկատի ունենալով Նախագծով նախատեսվող կարգավորումների բնույթը (վատթարացնող նորմ է)՝ գտնում ենք, որ Նախագծի 4-րդ հոդվածով օրենքի ուժի մեջ մտնելու ժամկետը անհրաժեշտ է վերանայել՝ համապատասխանեցնելով «Նորմատիվ իրավական ակտերի մասին օրենքի» 23-րդ հոդվածի 2-րդ մասի պահանջներին, որոնց համաձայն՝ նորմատիվ իրավական ակտն ընդունելու իրավասություն ունեցող մարմինը պարտավոր է նախատեսել նորմատիվ իրավական ակտի ուժի մեջ մտնելու ավելի ուշ ողջամիտ ժամկետ, բացառությամբ սույն հոդվածի 4-րդ մասով սահմանված նորմատիվ իրավական ակտերի, եթե ակտով սահմանվում են այնպիսի իրավակարգավորումներ, որոնց համար անհրաժեշտ է հիմնավոր ժամանակահատված, որը հնարավորություն կտա հասցեատիրոջը իր վարքագիծը համապատասխանեցնելու սահմանված պահանջներին, կամ սահմանված իրավակարգավորումները վատթարացնում են անձի իրավական վիճակը:
	Հաշվի առնելով, որ նախագծով նախատեսվող կարգավորումները վերաբերում են ՀՀ կառավարության 25.05.2023թ. N808-Ն որոշմամբ սահմանված ցանկում ներառված զգայուն ապրանքներին, օրենքի ուժի մեջ մտնելու ժամկետների մասով նախագծում փոփոխություն չի կատարվել:

	4. Նախագծի 1-ին հոդվածով Օրենսգիրքում լրացվում է նոր զանցակազմ, որի դիսպոզիցիայով նախատեսվում է, որ Կառավարության կողմից սահմանված ցանկում ներառված ազգային անվտանգության տեսանկյունից զգայուն ապրանքների (որոնք որոշակի վերափոխման արդյունքում կարող են հանդիսանալ հսկվող ապրանքներ)՝ Հայաստանի Հանրապետության տարածքից օդային տրանսպորտով Եվրասիական տնտեսական միության անդամ պետություններ արտահանումը (այդ թվում` արտահանմանն ուղղված գործողությունների կատարումը)՝ առանց այդպիսի ապրանքների արտահանման համար օրենքով և դրանից բխող այլ իրավական ակտերով սահմանված ընթացակարգերով նախատեսված թույլտվությունների առաջացնում է պատասխանատվություն:
Նախագծի 1-ին հոդվածով Օրենսգրքում լրացվող նոր 169.33-րդ հոդվածի վերաբերյալ հարկ ենք համարում նշել հետևյալ.
2023 թվականին կատարված փոփոխությունների արդյունքում «Երկակի նշանակության ապրանքների արտահանման, Հայաստանի Հանրապետության տարածքով դրանց տարանցիկ փոխադրման, ինչպես նաև երկակի նշանակության տեղեկատվության և մտավոր գործունեության արդյունքների փոխանցման նկատմամբ հսկողության մասին» օրենքի  (այսուհետ՝ Օրենք) 6-րդ հոդվածում նախատեսվել է նոր՝ 1.1-ին մաս, որով նախատեսվել է հետևյալը.
«1.1. Հայաստանի Հանրապետության կառավարությունը կարող է սահմանել զգայուն ապրանքների ցանկեր, որոնցում ներառված ապրանքները վերափոխման արդյունքով կարող են հանդիսանալ սույն օրենքի իմաստով հսկվող ապրանքներ:»:
Հարկ է նկատել, որ կատարված լրացմամբ Օրենքում «զգայուն ապրանքների» վերաբերյալ նշված դրույթից բացի, որևէ այլ կարգավորում չի նախատեսվել, ինչը հնարավորություն կտա իրավական որոշակիության սկզբունքի տեսանկյունից գնահատելու նախատեսվող կարգավորումից բխող պարտականությունների որոշակիության հարցը, ինչից կարող է բխել նաև պարտականությունների չկատարման դեպքում վարչական պատասխանատվություն նախատեսելու իրավաչափության հարցը: Մասնավորապես՝ Օրենքում նախատեսված չէ «զգայուն ապրանքներ» հասկացությունը, դրա հարաբերակցությունը «հսկվող ապրանքների» հետ, ինչպես նաև դրանց նկատմամբ կիրառելի իրավական ռեժիմը, այն է՝ նշված ցանկում ներառված գույքի նկատմամբ կիրառելի իրավական դրույթները, որոնք վերաբերում են Օրենքում նախատեսված Շրջանառության հսկողությանը:
Միաժամանակ՝ Կառավարության 2023 թվականի մայիսի 23-ի «Հայաստանի Հանրապետությունից արտահանվող և Հայաստանի Հանրապետության տարածքով տարանցիկ փոխադրվող զգայուն ապրանքների ցանկը հաստատելու մասին» որոշմամբ նախատեսվել է հետևյալը.
«(...) 1․ Հաստատել Հայաստանի Հանրապետության ազգային անվտանգության տեսանկյունից զգայուն այն ապրանքների ցանկը, որոնք որոշակի վերափոխման արդյունքում կարող են հանդիսանալ օրենքի իմաստով հսկվող ապրանքներ՝ համաձայն հավելվածի։
2. Սահմանել, որ սույն որոշման 1-ին կետով հաստատված ցանկի ապրանքների արտահանումը Հայաստանի Հանրապետությունից կամ դրանց տարանցիկ փոխադրումը, անկախ այն հանգամանքից տվյալ պահին հանդիսանում են հսկվող ապրանքներ թե ոչ, պետք է իրականացվեն օրենքով և դրանից բխող այլ իրավական ակտերով սահմանված ընթացակարգերով տրամադրված թույլտվության հիման վրա:»:
Փաստացի Կառավարության վերոգրյալ որոշմամբ ապրանքների շրջանակը նախատեսվել է որպես «ազգային անվտանգության տեսանկյունից զգայուն ապրանքներ», ինչպես նաև սահմանվել է թույլտվությունների առկայության պահանջ:
Վերոգրյալի համատեքստում հարկ է նշել, որ Հայաստանի Հանրապետության Սահմանադրության 79-րդ հոդվածի համաձայն՝ «Հիմնական իրավունքները և ազատությունները սահմանափակելիս օրենքները պետք է սահմանեն այդ սահմանափակումների հիմքերը և ծավալը, լինեն բավարար չափով որոշակի, որպեսզի այդ իրավունքների և ազատությունների կրողները և հասցեատերերն ի վիճակի լինեն դրսևորելու համապատասխան վարքագիծ»:
Մարդու իրավունքների եվրոպական դատարանի կողմից ձևավորված նախադեպային իրավունքի համաձայն՝ օրենքը պետք է ձևակերպված լինի բավարար հստակությամբ, ինչը հնարավորություն կտա ֆիզիկական և իրավաբանական անձանց ողջամտորեն կանխատեսել իր վարքագծի իրավական հետևանքները: Օրենքը պետք է օժտված լինի իրավունքի գերակայությունից բխող այնպիսի որակական հատկանիշներով, ինչպիսիք են հասանելիությունը և կանխատեսելիությունը (տե՛ս Olsson v. Sweden (No. 1), (10465/83) գործով Եվրոպական դատարանի 24.03.1988 թվականի վճիռը, կետ 61): Իրավական որոշակիության սկզբունքի կապակցությամբ Սահմանադրական դատարանն իր մի շարք որոշումներում արձանագրել է, որ որևէ իրավական նորմ չի կարող համարվել «օրենք» եթե ձևակերպված չէ բավարար աստիճանի հստակությամբ, որը թույլ կտա քաղաքացուն դրա հետ համատեղելու իր վարքագիծը (ՍԴՈ-630): 
Հիմնական իրավունքները և ազատությունները կարգավորելիս օրենքները սահմանում են այդ իրավունքների և ազատությունների արդյունավետ իրականացման համար անհրաժեշտ կազմակերպական կառուցակարգեր և ընթացակարգեր: 
Որպեսզի նորմատիվ կարգավորումը լինի արդյունավետ և ծառայի սահմանադրական հիմնական իրավունքների ամրագրմամբ հետապնդվող նպատակներին, այն պետք է ներառի մարդու հիմնական իրավունքների ու ազատությունների՝
1) իրականացման սահմաններն ու եղանակները որոշելը,
2) սահմանափակման կանոնները,
3) իրացման տարբերակված ռեժիմները,
4) պաշտպանության և պահպանության ընթացակարգերը,
5) խախտման համար պատասխանատվության և հարկադրանքի այլ միջոցները,
6) խախտումների վերականգնման և պատճառված վնասի հատուցման ձևերի ու չափերի սահմանումը,
7) հնարավոր խախտումների կանխման և նախականխման միջոցների թվարկումը:
Հիմնական իրավունքների և ազատությունների սահմանափակումը, Սահմանադրությամբ ամրագրված և սահմանադրված կոնկրետ իրավունքի կամ ազատության բովանդակության նեղացումը, նվազեցումը, բացառումն է պետության կողմից՝ ինչ-ինչ կարևոր շահերից ելնելով: Ընդ որում, սահմանափակման բնույթը հիմնավորում է օրենսդիրը՝ հաշվի առնելով, որ դա հնարավոր է միայն այլ անձանց իրավունքների և ազատությունների պատշաճ ճանաչում ու հարգանք ապահովելու, բարոյականության, հասարակական կարգուկանոնի ու ընդհանուր բարեկեցության արդարացի պահանջները ժողովրդավարական հասարակարգում բավարարելու համար (Մարդու իրավունքների համընդհանուր հռչակագրի 29-րդ հոդվածի երկրորդ մաս, Քաղաքացիական և քաղաքական իրավունքների մասին միջազգային դաշնագրի 12–րդ հոդվածի 3–րդ կետ): Միայն օրենսդիր իշխանությունն է իրավասու որոշել այդ սահմանափակումների շրջանակներն ու բնույթը` որպես համընդհանուր պարտադիր վարքագծի կանոններ (ՍԴՈ–677, 7 փետրվարի, 2007 թ.):
 Հիմք ընդունելով մեջբերված կարգավորումները և կատարված դիտարկումները՝ առավել համապարփակ կարգավորման համար անհրաժեշտ կլինի նաև «Երկակի նշանակության ապրանքների արտահանման, Հայաստանի Հանրապետության տարածքով դրանց տարանցիկ փոխադրման, ինչպես նաև երկակի նշանակության տեղեկատվության և մտավոր գործունեության արդյունքների փոխանցման նկատմամբ հսկողության մասին» օրենքում հստակեցնել «զգայուն ապրանքներ» հասկացությունը, դրա հարաբերակցությունը «հսկվող ապրանքների» հետ, դրանց նկատմամբ կիրառելի իրավական ռեժիմը, հասցեատեր անձանց համար օրենքից բխող իրենց պարտականությունների շրջանակը, ինչպես նաև ամրագրել հենց «զգայուն ապրանքների» իրավական ռեժիմի խախտման համար պատասխանատվության հնարավորությունը վերոնշյալ օրենքում:
	Ընդունվել է ի գիտություն։
«Երկակի նշանակության ապրանքների արտահանման, Հայաստանի Հանրապետության տարածքով դրանց տարանցիկ փոխադրման, ինչպես նաև երկակի նշանակության տեղեկատվության և մտավոր գործունեության արդյունքների փոխանցման նկատմամբ հսկողության մասին» օրենքի 6-րդ հոդվածի 1-ին մասի 1․1-ին կետի համաձայն՝ Հայաստանի Հանրապետության կառավարությունը կարող է սահմանել զգայուն ապրանքների ցանկեր, որոնցում ներառված ապրանքները վերափոխման արդյունքով կարող են հանդիսանալ նույն օրենքի իմաստով հսկվող ապրանքներ: Այդ, ինչպես նաև նույն օրենքի 5-րդ հոդվածի 1-ին մասին համապատասխան ՀՀ կառավարության 25.05.2023թ. N808-Ն որոշման 1-ին կետով հաստատված է զգայուն ապրանքների ցանկը, որոնք որոշակի վերափոխման արդյունքում կարող են հանդիսանալ օրենքի իմաստով հսկվող ապրանքներ:
Հետևաբար՝ նախագծով նախատեսվող կարգավորումները վերաբերում են ՀՀ կառավարության 25.05.2023թ. N808-Ն որոշմամբ սահմանված ցանկում ներառված զգայուն ապրանքներին: 


	5. Միաժամանակ՝ հիմք ընդունելով իրավական որոշակիության սկզբունքը՝ Օրենսգրքում նոր նախատեսվող իրավախախտման սանկցիայում առաջարկում ենք հստակեցնել «ապրանքի արժեք» ձևակերպումը՝ սահմանելով ապրանքի կոնկրետ շրջանակը, ինչպես նաև դրա արժեքի գնահատման չափանիշը:
	Ընդունվել է։
Նախագծում կատարվել է համապատասխան փոփոխություն:

	6. Նախագծի 2-րդ հոդվածում Վարչական իրավախախտումների վերաբերյալ Հայաստանի Հանրապետության օրենսգրքին հղում կատարելիս նշում է կատարվում «Օրենսգիրք»: 
«Նորմատիվ իրավական ակտերի մասին» օրենքի 17-րդ հոդվածի 8-րդ մասի համաձայն՝ հղում կատարելիս նորմատիվ իրավական ակտի լրիվ անվանումը հիշատակվում է նորմատիվ իրավական ակտում փոփոխություններ կամ լրացումներ նախատեսող ակտում: Մյուս դեպքերում նորմատիվ իրավական այլ ակտի հղումներ կատարելիս կարող է նշվել իրավական ակտի կրճատ անվանումը: «Նորմատիվ իրավական ակտերի մասին» օրենքի 21-րդ հոդվածի 4-րդ մասի համաձայն՝ նորմատիվ իրավական ակտում հաճախակի կիրառվող երկար արտահայտությունները նույն նորմատիվ իրավական ակտում կարող են սահմանվել կրճատ տարբերակով` իրավական ակտում առաջին իսկ կիրառումից հետո նախատեսելով կամ տվյալ արտահայտության սահմանումը, կամ փակագծերում նշելով կրճատ տարբերակը:
Հիմք ընդունելով վերոգրյալն՝ առաջարկում ենք Նախագծի 1-ին հոդվածում Վարչական իրավախախտումների վերաբերյալ Հայաստանի Հանրապետության օրենսգրքի լրիվ անվանման հիշատակումից հետո սահմանել դրա կրճատ տարբերակը՝ հաշվի առնելով նաև «Նորմատիվ իրավական ակտերի մասին» օրենքի 17-րդ հոդվածի 4-րդ մասի պահանջը՝ նորմատիվ իրավական ակտերում հղումները կատարվում են հստակ և ուղղակի:
	Ընդունվել է։
Նախագծում կատարվել է համապատասխան փոփոխություն:

	7. Նախագծի 2-րդ և 3-րդ հոդվածներում լրացումներ կատարելիս առաջարկում ենք նշում կատարել լրացվող բոլոր միավորների վերաբերյալ՝ հիմք ընդունելով «Նորմատիվ իրավական ակտերի մասին» օրենքի 33-րդ հոդվածի 3-րդ մասը՝ նորմատիվ իրավական ակտում լրացումներ կատարվում են դրանում նոր բաժիններ, գլուխներ, հոդվածներ, մասեր, կետեր, ենթակետեր, պարբերություններ, նախադասություններ, բառեր, թվեր կամ կետադրական նշաններ լրացնելու միջոցով:
	Ընդունվել է։
Նախագծում կատարվել է համապատասխան փոփոխություն:

	7. ՀՀ վարչապետի աշխատակազմի իրավաբանական վարչություն
	22․05․2024թ․

		«Վարչական իրավախախտումների վերաբերյալ Հայաստանի Հանրապետության օրենսգրքում լրացումներ և փոփոխություն կատարելու մասին» օրենքի նախագծի 1-ին հոդվածով Վարչական իրավախախտումների վերաբերյալ Հայաստանի Հանրապետության օրենսգրքում լրացվող 169.33-րդ հոդվածով սահմանվող սանկցիայի համաչափությունն ունի ծանրակշիռ հիմնավորման կարիք և միայն այդ պարագայում հնարավոր կլինի գնահատել դրա իրավաչափությունը:
	Ընդունվել է:
Հաշվի առնելով նաև Ֆինանսատնտեսական նախարարական կոմիտեի քննարկման արդյունքները նախագիծը լրամշակվել է:



